
ТАҚРИЗ

ба автореферати Салимзода Юсуф Баҳриддин дар мавзуи: 

«Рақамикунонӣ ва таъсири он ба ҷомеа: тахдилй иҷтимой - фалсафӣ» ки 

барои дарёфти дараҷаи илмии доктори фалсафа РЮ , доктор аз рӯйи 

ихтисоси 60020100 -  Фалсафа, 60020106 -  Фалсафаи иҷтимоӣ

Ба андешаи муаллиф дар ҷомеаи муосири Тоҷикистон 

рақамикунонй як раванди тӯлонии гузариш ба технологияҳои рақамй 

буда, таъсири он ба ҳаёти инсоният дар ҳолати тавсеа қарор дорад. 

Хусусан дар илмҳои фалсафй, аз ҷумла фалсафаи иҷтимой ва сиёсй 

ақидаҳои нав дар бораи маънидоди ҳамбастагии технологияҳои рақамй 

ва равандҳои иҷтимоӣ инкишоф ёфта истодаанд. Ба ҳамин хотир 

олимони ҷомеашинос ва хусусан файласуфон кӯшиш доранд, ки раванди 

рақамикунониро аз ҷиҳати илмӣ мавриди омӯзиш ва баррасй қарор 

диҳанд. Дар ин қарина то ҳол дар илмҳои иҷтимоӣ як тасаввуроту 

арзёбии комил дар мавриди раванди рақамикунонй дар ҷомеаҳои муосир 

мавҷуд нест. Рақамикунонӣ ҷузъи муҳими таҳкими истиқлоли давлатй 

дар ҷомеаи ҷаҳонй маҳсуб ёфта, рақобатпазирии кишварҳоро дар сиёсат 

ва иқтисоди ҷаҳонй таъмин мекунад.

Масъалаи рақамикунонй дар ҳақиқат, як масъалаи мубрами ҷомеаи 

муосир маҳсуб меёбад ва аз ин рӯ, дар Ҷумҳурии Тоҷикистон низ дар 

меҳвари таваҷҷуҳи роҳбарияти олии кишвар қарор дорад. Масъулини 

идораҳои давлатй ва ниҳодҳои иҷтимой дар Тоҷикистон ба масоили 

ворид сохтани технологияҳои рақамӣ ба соҳаҳои гуногуни ҳаёти 

ҷамъиятй, махсусан ба мудирияти давлатй афзалият медиҳанд ва 

муътақиданд, ки ин амал рақобатпазирии иқтисоди миллиро дар фазои 

геоиқтисодии ҷомеаи ҷаҳонй таъмин менамояд. Дар маҷмуъ, масъалаҳои 

зикргардида, муҳим будани мавзӯи кори диссертатсиониро мушаххас 

менамояд.



Муаллифи рисола Салимзода Юсуф Баҳриддин зарурияти омӯзиши 

масъалаи иҷтимоишавии шахсро ҳамчун зуҳуроти иҷтимоӣ дарк намуда 

дар таҳқиқоти худ онҳоро мавриди омӯзиш қарор додаст.

Автореферат ва диссертатсияи Салимзода Юсуф Баҳриддин аз 

муқаддима, тавсифи умумии таҳқиқот, се боб ва шаш зербоб иборат 

буда, хулоса тавсияҳо ва рӯйхати адабиёт иборат мебошад. Муаллиф дар 

муқаддима мубрамияти масъала, дараҷаи таҳкиқи мавзӯъ, робитаи 

таҳқиқот бо барномаҳо, мақсади таҳқиқот, объекти таҳқиқот, предмети 

таҳқиқот, марҳила, макон ва давраи таҳқиқот, асосҳои назариявии 

таҳқиқот, асосҳои методологии таҳқиқот, сарчашмаи маълумот, 

заминаҳои эмпирикии таҳқиқот, пойгоҳи таҳқиқот, навгонии илмии 

таҳқиқот, аҳамияти назариявӣ ва амалии таҳқиқот, дараҷаи 

эътимоднокии таҳқиқот, мутобиқати диссертатсия ба шиносномаи 

ихтисоси илмй, саҳми шахсии довталаб дар таҳқиқот ва сохтори 

дисертатсия маълумот дода шудааст.

Дар боби якуми диссертатсия, муаллиф омилҳои назариявию 

методологии масъалаи рақамикунонӣ ҳамчун зуҳуроти иҷтимоиро 

таҳқиқ намуда, ақидаҳои хешро дар такя ба муҳаққиқони барҷастаи 

соҳаи иҷтимоӣ баён сохтааст. Инчунин дар ин қисмати диссертатсия, 

муаллиф доир ба таърихи пайдоиши мафҳуми рақамикунонй ҳамчун 

зуҳуроти иҷтимой ва ташаккули назарияҳо оид ба масъалаи 

рақамикунонй дар ҷомеаи тағйирёбандаи Тоҷикистон андешаронй 

кардааст. Дар хусуси унсурҳои таркибии рақамикунонӣ ҳамчун зуҳуроти 

иҷтимой низ ба таври муфассал маълумот дода шудааст.

Дар боби дуюми дисертатсияи худ Салимзода Юсуф Баҳриддин 

хусусиятҳои асосии рақамикунонй, интернет ҳамчун омили 

дигаргуншавии иҷтимой дар Ҷумҳурии Тоҷикистон мавриди таҳқиқ ва 

баррасй қарор додаст. Муаллиф доир ба сабабҳо ва омилҳои асосии 

рақамикунонӣ ҳамчун омили рушди давлатҳои муосир андешаронй



намуда, тамоюлҳои асосӣ ва рушди онро дар даврони соҳибистиқлолй ба 

вуҷуд омадааст, мавриди таҳқиқ қарор додааст. Дар хулоса натиҷаҳои 

ба даст овардашуда ва тавсияҳои муаллиф барои истифодаи амали 

натиҷаҳои таҳқиқот баён гардидаанд. Хулоса ва тавсияҳои муаллиф 

барои муайян кардани самтҳои асосии нақши технологияҳои иттилоотй 

ва иртиботй дар Ҷумҳурии Тоҷикистон, роҳ ва воситаҳои такмили онҳо 

мусоидат менамоянд. Натиҷа ва нуқтаҳои навини илмии барои ҳимоя 

пешниҳодшуда, саҳми шахсии муаллифи диссертатсияро нишон 

медиҳанд. Автореферат ва корҳои илмие, ки доир ба мавзӯи таҳқиқотй 

чоп гардидаанд мазмуни асосии рисолаи диссертатсиониро ба таври 

васеъ инъикос менамоянд. Дар автореферат баъзе хатогиҳои имлой ва 

грамматикй ба назар мерасанд, вале онҳо ба арзиши илмии таҳқиқоти 

мазкур таъсири манфй намерасонанд.

Хулоса автореферат ва диссертатсияи Салимзода Юсуф Баҳриддин 

ба талабот ҷавобгӯй буда муаллифи он сазовори соҳиб гардидан ба 

дараҷаи илмии доктори фалсафа РШ , доктор аз рӯйи ихтисоси 6Б 

020100 -  Фалсафа, 60020106 -  Фалсафаи иҷтимой мебошад.

